
	Credit Reporting Privacy Code 2004: Statement of Rights

Translation: Samoan, Version: April 2012


A Summary of your rights under the Credit Reporting Privacy Code

Oto‘otoina o au aiā tatau i lalo o Lipoti Fa‘alilolilo o Tupe Totogi Fa‘ata‘atia 2004 

O le vaega Fa‘ata‘atia o Lipoti Fa‘alilolilo 2004 o lo‘o fa‘atosina ai le fetaui lelei, sa‘o ma ato‘atoa, atoa ai ma le fa‘alilolilo lona fa‘atinoga i lipoti o mea totogi. O i latou e lipotia le totogiina o ni mea totogi latou te āoāoina ma fa‘atauina atu ni fa‘amatalaga e uiga ia te oe, e pei o le leaga i le totogiina o au pili po‘o se vaega fo‘i ua fosia ai le fa‘aleagaina o lou igoa ona o ni mea totogi ua le mafai ona totogiina. O le tulafono Fa‘ata‘atia atoa ai ma le Tulafono Puipuia Fa‘alilolilo 1993, o lo‘o tu‘uina atu ai ia te oe ni aiā tatau e patino ma o lo‘o oto‘otoina atu i lalo. E mafai ona e mauaina uma se fa‘amaumauga o lenei tulafono ma le so‘otaga i le Tulafono Puipuia Fa‘alilolilo i le www.privacy.org.nz. 

Lapatā‘iga: O lenei tusiga ua na o se oto‘otoga fa‘ala‘ua‘itele. Afai e i ai se ese‘ese o lenei oto‘otoga ma se fa‘aopo‘opoga o le tulafono fa‘ata‘atia, o le a fa‘aaogāina le tulafono Fa‘ata‘atia. 

O nisi o fa‘amatalaga e ono mafai ona lipotia e uiga ia te oe
E mafai e le au āo fa‘amatalaga ona latou āoina na o ni fa‘amatalaga patino mo la latou fa‘amaumauga tutotonu. O nisi o fa‘amatalaga e mafai ona latou āoina o lo‘o fa‘atulagaina i lalo o le Tulafono. O nisi o fa‘amatalaga e uiga i le:

· tusi aitalafu o lo‘o e umia, e aofia ai le aofa‘i fa‘atulagaina ma tupe ua totogiina mai i le taimi ua tuana‘i;

· taimi uma na e lē fa‘amaoni ai i le totogiina o tupe totogi (ma taimi na o‘o ai nei vaega i le au āo aitalafu;

· so‘o se taimi na faia ai se moliaga i le tulafono e uiga ia te oe; ma

· so‘o se taimi na fa‘ailoa ai ua leai se tupe po‘o so‘o se mea lava e te umia pe ua e i totonu fo‘i o se vaega ua uma ona fa‘atulagaina le ave‘ese o mea uma o lo‘o e umia. 

O lo‘o i ai se taimi fa‘atulagaina mo le teuina ma le lipotia o fa‘amatalaga

O le au āo fa‘amatalaga o mea totogi e mafai:

· fa‘ailoaina atu ni fa‘amatalaga mo le 4 i le 5 tausaga ma umia nei fa‘amatalaga mo se isi tausaga e tasi;

· fa‘ailoaina atu fa‘amatalaga e uiga i ni tusi tupe o lo‘o e umia i le taimi nei se‘ia o‘o i le lua tausaga talu ona tapunia ia tusi;

· teuina ni fa‘amaoniga o fa‘amaumauga i se taimi e lē fa‘atapula‘aina; ma

· teuina ni fa‘amaumauga o ni mea na fa‘ailoa ai le leai o ni mea e te umia mo se taimi e lē fa‘atapula‘aina.

E na o ni tagata fa‘apitoa e mafai ona latou va‘ai i au lipoti mo ni fa‘amoemoega tu‘uma‘oti
O le Tulafono o lo‘o fa‘atulagaina ai tagata e mafai ona latou va‘ai i fa‘amatalaga e uiga i au mea totogi. O i latou nei e masani ona latou iloiloina sau talosaga pe afai ua e talosagaina ni mea aitalafu. I nisi o vaega e fa‘atulagaina, o fa‘amatalaga e ono mafai ona fa‘aavanoaina i:

· i ai latou o lo‘o va‘aia fale totogi e ono ofaina atu ia te oe se fale nofo totogi;
· se tasi o tagata fa‘afaigaluega tagata e ono tu‘uina atu ia te oe se galuega, ma e le ono i ai ni aiaiga fa‘atupe e aofia ai;

· se tasi o kamupanī fa‘ainisiua e ono tu‘uina atu ia te oe se fale totogi motu;

· se tasi o le au ao aitalafu o lo‘o fa‘amalosia se aoina o sau aitalafu;

· tagata o lo‘o faia aiaiga o fale fa‘amasino; ma

· nisi o ofisa lautele o lo‘o fa‘atinoina ni galuega i lalo o le tulafono. 

O au fa‘amaumauga e tusa ai ma mea totogi o le a lē fa‘ailoaina e se tasi o le au āo fa‘amatalaga mo ni fa‘atosina tau pisinisi. 

O lau maliega e mana‘omia i le tele o vaega
O le tele o siaki faia mo tupe totogi e fa‘ato‘ā mafai ona faia pe a i ai lau maliega. E aofia uma ai le tu‘uina atu i a‘i latou o lo‘o tu‘uina atu tupe fa‘aaitalafu, le vaega fai fale fa‘atau ma auaunaga o lo‘o fa‘afaigaluegaina tagata. O lau maliega e lē ono mana‘omia e nisi o vaega lautele, ma i latou o lo‘o galulue i le faia o galuega i totonu o fale fa‘amasino ma i latou e aoina tupe aitalafu. O i latou o lo‘o āoina fa‘amatalaga e uiga i tupe totogi e latou te fa‘amaumauina uma fa‘amatalaga e uiga i taimi e tu‘uina atu ai fa‘amatalaga ma o le a latou fa‘ailoaina atu fo‘i ia te oe nei fa‘amatalaga pe a e fesiligiaina. 
E mafai ona e fesiligia se āo fa‘amatalaga ina ia aua ona fa‘aaogāina ma fa‘ailoaina au fa‘amaumauga pe afai e te iloa o lo‘o fa‘aaogā sesēina oe ini faiga solitulafono

Afai e te talitonu o lo‘o fa‘aaogā sesēina oe ini faiga solitulafono, e mafai ona e fesili i se tasi o le au āo fa‘amatalaga e aua ne i fa‘aaogāina au fa‘amaumauga mo ni aso faigaluega e 10. A‘o lē o fa‘aaogāina au fa‘amaumauga, e lē mafai e le āo fa‘amatalaga ona fa‘aaogāina au fa‘amatalaga i ala e masani ai. 

Afai e fesiligia e se tasi o le au fa‘atupe se lipoti e uiga i au fa‘amatalaga, e mafai ona fa‘ailoaina atu e le au āo fa‘amatalaga le lē mafai ona tu‘uina atu au fa‘amaumauga. O le a mafai e le au fa‘atupe ona latou iloa ai o lo‘o taumafai se isi e faia se aitalafu tupe solitulafono i lalo o lou igoa. 

Afai e te mana‘o e talosaga mo se tupe fa‘aaitalafu a‘o fa‘ananāina au fa‘amatalaga, e mafai ona e fesili i le au āo fa‘amatalaga e fa‘ataga au fa‘amaumauga i se tasi o le au fa‘atupe. E tatau lava i le au āo fa‘amatalaga ona fa‘amautinoa lelei au fa‘amaoniga a‘o le i tu‘uina atu au fa‘amaumauga. 

Afai e te talitonu o lo‘o faia pea se faiga fa‘asolitulafono, e mafai ona e fesili i le āo fa‘amatalaga o mea totogi ina ia aua ne i fa‘aaogāina au fa‘amaumauga mo nisi aso e sili atu i le 10 aso faigaluega. E tatau i le āo fa‘amatalaga ona tu‘uina atu ia te oe se avanoa e fa‘amaonia mai ai o oe o lo‘o i ai se a‘afiaga i faiga fa‘asolitulafono. E ia te i latou le aiā tatau e mafai ai ona le fa‘ananāina au fa‘amaumauga pe afai latou te masalomia e te lē o a‘afia i ni faiga fa‘asolitulafono. 

E mafai ona e su‘esu‘eina po‘o a ni fa‘amatalaga o lo‘o umia e uiga ia te oe
E mafai ona e fesili mo

E i ai lau aiā e fesiligia ai le au āofa‘amatalaga mo se kopi o fa‘amatalaga o lo‘o latou umia e uiga ia te oe. E mafai ona e fesili mo fa‘amatalaga i lau lipoti o au tupe totogi po‘o fa‘amatalaga uma e uiga ia te oe. O nisi fa‘amatalaga fa‘aopo‘opo e lē o aofia i totonu o lau lipoti e ono aofia ai se lisi o tagata uma ua latou va‘ai i au lipoti. Afai ua i ai se tasi o le au lipoti ua latou faia se sikoa o fa‘amaumauga e uiga ia te oe, e i ai lau aiā i se fa‘amatalaga o lenei sikoa. 

Aumaia o fa‘amatalaga

O le au āo fa‘amatalaga i au mea totogi e tatau lava ona latou tu‘uina mai ia te oe ni fa‘amatalaga i se taimi vave lava e leai se fa‘atuai. Afai e te mana‘o i ni fa‘amatalaga i se taimi vave (i totonu o aso faigaluega e 5) e ono mana‘omia lou totogiina o se tupe, ma e te lē ono totogia fo‘i se tau. O le au āo fa‘amatalaga e tatau lava ona latou siakiina ni fa‘amaoniga o so‘o se tasi lava o lo‘o mana‘omia ni fa‘amatalaga e uiga ia te oe. E ono aofia ai le fesiligia o oe mo ni tusi fa‘amaonia, e ui ina le ono tu‘uina atu nei fa‘amaumauga i totonu o le vaeaga o lo‘o tu‘uina uma i ai a latou fa‘amaumauga. 

E mafai ona e fa‘aseā i nisi o fa‘amaumauga e lē sa‘o ma i latou e āoina fa‘amatalaga
O le au āo fa‘amatalaga e tatau lava ona latou faia ni sitepu e fa‘amautinoa ai o fa‘amatalaga uma o lo‘o latou umia e sa‘o ma ato‘atoa, ma e ao lava fo‘i ona latou fa‘asa‘oina ni sesē latou te iloaina. Afai e te fa‘ailoa atu i ai o a latou fa‘amaumauga e lē o sa‘o ato‘atoa, e tatau lava ona latou faia ni auala e fa‘asa‘o ai nei fa‘amatalaga. Latou te masani lava ona siakiina fa‘amatalaga e te tu‘uina atu atoa ai ma le ala o nei fa‘amatalaga, e pei ona tu‘uina mai. I le taimi atoa e faia ai le siaki, e tatau lava i le āo fa‘amatalaga ona fa‘ailoa i lau lipoti o se tasi o vaega na faia ai se fa‘aseā. 
O le a tonu se taimi e faia ai e se āo fa‘amatalaga ona faia se fa‘ai‘uga e uiga i ni fa‘amatalaga e lē o sa‘o ato‘atoa

O le au āo fa‘amatalaga e tatau lava ona faia se fa‘ai‘uga i se taimi vave lava e mafai ai ona latou fa‘asa‘oina ni fa‘amatalaga ua e fa‘ailoaina atu pe e fa‘amaonia le fa‘asa‘oina o nei fa‘amatalaga. Afai o ni mea totogi e mana‘omia ai e le āo fa‘amatalaga le sili atu ma le 20 aso faigaluega le umi e faia ai ni fa‘ai‘uga, e tatau ona latou fa‘afeso‘ota‘i atu oe ma fa‘amatala atu le uiga e faia ai. 
O le a le mea e tupu pe afai e lē o faia se suiga i fa‘amatalaga ua uma ona e fa‘afesiligia

Afai e lē o faia ni fa‘asa‘oga i ni vaega ua uma ona e fa‘ailoaina i le au āo fa‘amatalaga, e tatau ona logoina oe ma fa‘amatala atu pe aiseā. E mafai fo‘i ona e fesili mo se fa‘amaumauga o lau mana‘oga ina ia tu‘uina i totonu o lau faila. O lenei fa‘ailo o le a tu‘u fa‘atasia ma au lipoti mo le lumana‘i. 

O le a le mea e tupu pe a uma ona faia se fa‘asa‘oga

Afai ua uma ona faia se fa‘asa‘oga, e tatau i le āo fa‘amatalaga o mea totogi ona fa‘ailoaina so‘o se tasi ua latou taliaina lau lipoti. E tatau ona fa‘ailoaina mai e le āo fa‘amatalaga ia te oe ni mea ua latou faia ma tu‘uina mai se kopi o le lipoti ua uma ona fa‘asa‘oina. 

O nisi o taimi o fa‘asa‘oga e lē ono tatau

O se lipoti o mea totogi e fa‘amatala mai ai au tupe totogi i taimi ua mavae, ae lē o au aitalafu o lo‘o i ai i le taimi nei. O nisi o fa‘amatalaga e ono aofia ai le faia pea o ni lipoti e fa‘ailoa ai ni suiga ua faia. E aofia mea e pei o nisi o fa‘amaumauga faia e pei o le ave‘esea uma o ni au tupe ma tupe ua uma fo‘i ona toe totogiina atoa. I nei ala uma, o le lipoti e tumau pea lea o se fa‘amaumauga o nisi o mea na tutupu i le taimi ua tuana‘i. 

E i ai lau āiā e te fa‘aseā ai pe afai e te iloa ua solia le Tulafono
Afai e te talitonu ua solia e se tasi o le au āo fa‘amatalaga se Tulafono, e tatau ona e fa‘afeso‘ota‘ia lena āo fa‘amatalaga muamua lava. O le au āo fa‘amatalaga uma lava e i ai a latou lava ala e faia ai fa‘aseā, atoa ai ma se tasi ua fa‘apitoa mo le fo‘ia o fa‘aseā i se ala e talafeagai ma mautū. 

Afai e lē i fo‘ia lau fa‘aseā, e ono mafai ona e fa‘aseā i le Komisina o Fa‘alilolilo e i ai le malosi‘aga e su‘esu‘e ai se matā‘upu. O nisi o fa‘aseā e lē mafai ona fo‘ia e ono mafai ona tu‘uina atu i le Vaega o le Tulafono mo le Aiā Tatau a Tagata (Human Rights Review Tribunal). 

Mo le fa‘aopo‘opo i au aiā tatau i lalo o le tulafono, e ono mafai ona e molia se āo fa‘amatalaga o mea totogi i le fa‘amasinoga. E ia te oe le filifiliga e faia ai se fa‘aseā i lalo o le fa‘atamala po‘o le taufa‘aleaga. Mo nisi fa‘amatalaga, fa‘afeso‘ota‘i se lōia po‘o se ofisa tutotonu o tulafono i totonu o lou nofoaga masani. 

Fa‘amatalaga o feso‘ota‘iga:
Tagata Lipoti o Mea totogi:

[Tu‘u i ‘i fa‘amatalaga e uiga i nofoaga e mafai ona alu i ai e fai ai aiā ma fa‘aseā, e aofia ai:

Telefoni fai fua (pe a i ai)

Tuatusi i-meli

Tuatusi o au‘upega o feso‘ota‘iga

Tuatusi e lafo i ai meli]
Ofisa o le Komisina o Vaega Fa‘alilolilo:

Laina mo fa‘afesili: 0800 803 909

Tuatusi i-meli: enquiries@privacy.org.nz
Tuatusi o au‘upega o feso‘ota‘iga: www.privacy.org.nz
Tuatusi o meli lafo: PO Box 10094, Wellington 6143
	Note: This is an official translation released by the Privacy Commissioner pursuant to clause 8(3A) of the Credit Reporting Privacy Code 2004.  In the event of a discrepancy between this translation and the English language version set out in schedule 4 of the Code, the English language version should be preferred. 

